[bookmark: _Hlk130468863]Terma & Syarat Al-Jariyah
Selamat datang ke aplikasi Al-Jariyah. Penggunaan laman web dan aplikasi mudah alih Al-Jariyah (“Platform Al-Jariyah”) adalah tertakluk kepada terma-terma dan syarat-syarat tertentu. Jika anda terus mengakses dan melayari Platform Al-Jariyah, anda telah menerima dan bersetuju dengan terma dan syarat penggunaan ini.

Definisi Al-Jariyah

1.“Al-Jariyah”
Bermaksud nama aplikasi mudah alih (“Platform Al-Jariyah”).

2.“Infaq”
Bermaksud sedekah atau sumbangan yang dilakukan dalam Platform Al-Jariyah.

3.“Waqaf”
Bermaksud sumbangan waqaf yang dilakukan dalam Platform Al-Jariyah.

4.“Pengguna”
Bermaksud individu pemegang akaun yang telah didaftarkan melalui Platform Al-Jariyah.

5.“Institusi”
Bermaksud organisasi yang telah disenaraikan ke dalam Platform Al-Jariyah ini untuk menerima sumbangan daripada masyarakat umum atau sebagai pembekal perkhidmatan bagi lain-lain perkhidmatan yang disediakan.

6.“Peranti”
Bermaksud telefon pintar, tablet, komputer riba dan seumpamanya.

7.“Support Al-Jariyah”
Bermaksud perkhidmatan sokongan yang disediakan di dalam Platform Al-Jariyah

8.“Akaun Al-Jariyah” 
Bermaksud akaun maya/e-wallet institusi atau pengguna yang diberikan setelah mendaftar dalam Platform Al-Jariyah ini.



Peranan Al-Jariyah
Al-Jariyah merupakan sebuah platform atas talian dan mudah alih kendalian DagangTek Sdn Bhd yang menyediakan perkhidmatan infaq dan waqaf atas talian, selain perkhidmatan Islam lain dan bantuan yang menghubungkan institusi-institusi dengan masyarakat umum.

Tanggungjawab Pengguna
Pengguna hendaklah melakukan perkara-perkara berikut:

1. 	Mendaftar akaun melalui Platform Al-Jariyah.
2. 	Menyedia dan memberikan maklumat yang sah semasa mendaftar bagi memastikan tiada keraguan apabila proses infaq, waqaf dan lain-lain transaksi di bawah perkhidmatan AL-Jariyah dilakukan.

Tanggungjawab Institusi
Institusi hendaklah melakukan perkara-perkara berikut:

1. Menyedia dan memberikan maklumat yang sah semasa mendaftar melalui Platform Al-Jariyah.
2. Institusi yang telah disenaraikan bersetuju dengan maklumat yang telah disediakan dan wakil Institusi bertanggungjawab untuk menguruskan akaun dan mengemaskini maklumat dan profil terkini institusi jika terdapat perubahan. 
3. Institusi baru yang ingin mendaftar sebagai penerima infaq,waqaf atau pembekal perkhidmatan, perlu mendaftar melalui Platform Al-Jariyah.
4. Institusi perlu bebas dari sebarang keraguan fahaman agama dan pegangan hidup.
5. Institusi memastikan dana infaq atau sumbangan yang diterima disalurkan kepada perkara jariah dan kebajikan masyarakat umum atau komuniti.

Caj Perkhidmatan Platform Al-Jariyah

Pengguna
1. Pendaftaran dengan Platform Al-Jariyah adalah percuma bagi pengguna.
2. Tiada sebarang caj perkhidmatan dikenakan ke atas perkhidmatan yang digunakan atau transaksi yang dilakukan oleh pengguna. 
3. Amaun minima bagi tambah nilai  ke dalam “Akaun Al-Jariyah” pengguna adalah sebanyak Ringgit Malaysia Tiga Puluh Sahaja (RM30.00). 
4. Jika tiada sebarang transaksi berlaku dalam “Akaun Al-Jariyah” dalam jangkamasa satu (1) tahun, pengguna akan dikenakan caj pengurusan sebanyak Ringgit Malaysia Lima Puloh Sen (RM0.50).
5. Tuntutan bayaran balik hanya boleh dibuat ke atas baki kredit “Akaun Al-Jariyah” pengguna sahaja. Sila email kepada Support Al-Jariyah bagi tuntutan bayaran balik baki kredit. Bayaran balik akan dibuat dalam tempoh lima belas (15) hari bekerja selepas tuntutan dilulusakan oleh Al-Jariyah. 

Institusi
1. Pendaftaran dengan Platform Al-Jariyah adalah percuma bagi institusi. 
2. Terdapat caj perkhidmatan yang dikenakan kepada institusi bagi setiap transaksi sumbangan yang berjaya dilakukan oleh pengguna. Berikut merupakan perincian caj perkhidmatan transaksi yang dikenakan:
a. Institusi bersetuju untuk membayar caj perkhidmatan sebanyak Sepuloh Peratus sahaja (10%) bagi setiap transaksi sumbangan yang berjaya dilakukan oleh pengguna. 
b. Caj perkhidmatan ini akan ditolak terus dari transaksi sumbangan pengguna sebelum bakinya dikreditkan ke “Akaun Al-Jariyah” institusi.
3. Terdapat caj yang dikenakan bagi pengeluaran (withdrawal) dari “Akaun Al-Jariyah” institusi ke Akaun Bank Institusi. Berikut merupakan perincian caj pengeluaran (withdrawal) yang dikenakan:
a. Institusi dikenakan caj pengeluaran (withdrawal) sebagaimana yang dikenakan oleh pihak bank, bagi setiap transaksi pengeluaran dari “Akaun Al-Jariyah” institusi ke Akaun Bank Institusi bergantung kepada jenis transaksi pengeluaran (withdrawal) yang dilakukan.
b. Proses pengeluaran wang dari “Akaun Al-Jariyah” Institusi ke Akaun Bank Institusi hanya boleh dilakukan sebanyak 1 kali sehari dengan jumlah pengeluaran minima sebanyak Ringgit Malaysia Lima Puloh sahaja (RM50.00).   
c. Proses pengkreditan wang ke Akaun Bank Institusi akan mengambil masa selama Satu (1) hari bekerja (T+1) selepas proses pengeluaran dilakukan.

Caj yang dikenakan ini adalah bertujuan untuk pembayaran caj perkhidmatan yang dikenakan oleh pihak Payment Gateway, FPX dan Bank bagi fasiliti kemudahan pembayaran atas talian dan kos pengurusan dan penyelenggaraan Platfom Al-Jariyah oleh pihak DagangTek Sdn Bhd. 




Dasar Privasi

1. Polisi Privasi
Akta Perlindungan Data Peribadi atau dikenali sebagai Personal Data Protection Act (PDPA) 2010 dijadikan garis panduan oleh Al-Jariyah bagi menyusun proses Maklumat Peribadi untuk semua transaksi. Akta ini juga digunakan oleh semua syarikat berdaftar di Malaysia berkaitan hak pengguna ke atas semua Maklumat Peribadi yang diberi kepada syarikat terbabit bagi memproses maklumat dengan tujuan memudahkan urusan perkhidmatan. Akta ini juga mensyaratkan syarikat untuk mendapat persetujuan daripada pengguna dalam urusan memproses Maklumat Peribadi.

Polisi privasi Al-JAriyah menerangkan bagaimana Al-Jariyah menggunakan dan melindungi Maklumat Peribadi pengguna yang diperolehi di dalam Platform Al-Jariyah untuk memudahkan pengguna melakukan transaksi. Polisi Privasi ini juga akan menerangkan apakah Maklumat Peribadi yang dikumpul, bagaimana maklumat yang dikumpul itu digunakan, pihak yang akan akan terlibat dalam perkongsian maklumat, bagaimana pengguna boleh ubahsuai Maklumat Peribadi yang diselenggara oleh Al-Jariyah, dan segala perubahan yang akan dibuat oleh Al-Jariyah dari semasa ke semasa.
2. Pengumpulan dan Penggunaan Maklumat
Al-Jariyah akan mengumpul dan menyelenggara maklumat peribadi yang diberikan oleh pengguna mengikut garis panduan PDPA 2010. 

Apabila pengguna berinteraksi dengan Platform Al-Jariyah, Al-Jariyah akan mengumpul dan menerima maklumat peribadi pengguna seperti nama, nombor telefon, emel dan alamat yang didaftarkan dalam platform Al-Jariyah bagi tujuan memberikan perkhidmatan. 

Dalam usaha memahami dan menyediakan perkhidmatan yang lebih baik kepada pengguna, Al-Jariyah akan melakukan kajian ke atas pengguna berdasarkan maklumat demografi, minat dan kelakuan berdasarkan maklumat dan data peribadi yang diberikan oleh pengguna. Kajian ini mungkin akan dikonsgi dengan pihak ketiga untuk menunjukkan corak penggunaan Platform Al-Jariyah di sesuatu intstitusi.

Pihak ketiga yang dimaksudkan adalah semua Institusi yang berdaftar di dalam Platform Al-Jariyah, iaitu Masjid, Surau, Madrasah, Pusat Tahfiz, Pertubuhan Bukan Kerajaan, Agensi Kerajaan dan Pihak Berkuasa Tempatan & Persekutuan. Al-Jariyah akan memastikan setiap Institusi yang terlibat berdaftar dengan pihak berkuasa yang sepatutnya sebelum dibenarkan mendaftar dengan Platform Al-Jariyah.

2. Log Data
Setiap penggunaan Platform Al-Jariyah direkodkan. Log pengguna seperti waktu, tarikh, jumlah Infaq/waqaf, maklumat pengguna dan maklumat institusi adalah direkodkan melalui perkhidmatan pihak ketiga bagi tujuan simpanan dan mengenal pasti masalah (jika berlaku) di dalam platform. Log tersebut juga merangkumi maklumat seperti Protokol Internet (IP), maklumat peranti, versi sistem operasi peranti, konfigurasi peranti dan aplikasi.

3. Kuki (Cookies)
Kuki adalah sebuah fail dengan sejumlah kecil data yang biasa digunakan sebagai pengecam unik tanpa nama. Ianya dihantar bagi menyemak memori maklumat laman sesawang yang dilawati oleh pengguna melalui peranti anda. Perkhidmatan ini tidak menggunakan “kuki” secara eksplisit. Walau bagaimanapun, platform ini mungkin menggunakan kod pihak ketiga dimana ianya disimpan bagi tujuan peningkatan kualiti perkhidmatan mereka. Pengguna dan Institusi mempunyai pilihan untuk menerima atau menolak kuki ini, dan mengetahui apabila ianya dihantar ke peranti anda. Sekiranya anda memilih untuk menolak menggunakan kuki, anda mungkin tidak dapat menggunakan beberapa bahagian perkhidmatan yang terdapat di dalam Platform Al-Jariyah

4. Keselamatan
Al-jariyah menghargai kepercayaan yang diberikan berkenaan maklumat Institusi dan maklumat pengguna yang telah dikongsikan. AL-Jariyah berusaha untuk menggunakan kaedah yang tepat untuk memastikan keselamatan data. Namun demikian, tiada jaminan dari kami kerana tiada kaedah penghantaran melalui internet, atau kaedah penyimpanan elektronik yang 100% selamat dan boleh dipercayai.

5. Penjagaan maklumat Penguna dan Institusi
Pengguna hendaklah menjaga dengan berhati-hati segala maklumat peribadi yang didaftarkan di dalam Platform AL-Jariyah termasuklah: ID Pengguna, Kata Laluan, Nama, Nombor Telefon, Emel, Alamat dan Butiran Kad Debit atau Kredit. ID Pengguna dan Kata Laluan tidak harus dikongsi dengan pihak ketiga. Langkah berjaga-jaga ini dapat mengelakkan daripada pihak ketiga memanipulasi maklumat peribadi pengguna.
6. Pautan ke Laman Web Lain
Perkhidmatan Al-Jariyah mengandungi pautan ke laman sesawang lain. Apabila pengguna  melakukan transaksi, pemgguna akan diarahkan untuk ke pautan laman web pihak ketiga. Adalah dimaklumkan bahawa sebarang pautan ke laman sesawang pihak ketiga adalah diluar kawalan Al-Jariyah. Adalah menjadi tanggungjawab pengguna untuk memahami dasar privasi Platform Al-Jariyah ini bagi mengelakkkan kejadian yang tidak diingini. Al-Jariyah tidak mempunyai kawalan ke atas, dan tidak bertanggungjawab bagi kandungan, dasar privasi, atau praktik kepada mana-mana laman sesawang atau perkhidmatan pihak ketiga.

7. Perubahan pada Dasar Privasi 
Dasar Privasi ini akan dikemaskini dari masa ke semasa. Oleh demikian, pengguna dinasihatkan untuk menyemak halaman ini secara berkala bagi mendapatkan sebarang perubahan ke atas dasar privasi Al-Jariyah di halaman ini. Sebarang perubahan berkenaan dasar privasi adalah berkuatkuasa serta-merta, setelah dipaparkan di halaman ini.

